
Broj: 02-60-2/24        
Tuzla, 14.02.2024. godina      
 
 
 

POJAŠNJENJE SPORAZUMA ZA 2024. GODINU I 
ANEKSA KOLEKTIVNOG UGOVORA ZA DJELATNOST OSNOVNOG OBRAZOVANJA 

 

 

 SPORAZUM 

 

Tačka 1. Sporazuma definiše osnovicu koja ostaje ista jer u drugom dijelu govori da će povećanje plaće 

biti realizovano kroz koeficijente i da će oni biti uvećani za 8,5%. 

Tačka 2. Definiše minimalnu platu u iznosu od 803 KM. Prvobitnu ponudu od 917KM smo odbili jer bi 

ona značila da svi naši radnici koji imaju minimalnu platu, bi imali istu platu u iznosu od 917 KM , bez 

obzira na staž i ocjenu o radu. Dakle, radnik sa godinu dana staža i bez ocjene o radu i radnik sa 30 

godina staža i ocjenom o radu sa uvećanjem od 10% dobili bi isti iznos najniže plate. Dakle trenutni 

obračun najniže plaće koji se vrši u osnovnim škola je povoljniji za naše radnike. 

Primjer: Obračun najniže plaće, kako smo mi predložili u Sporazumu, radnik sa 25 godina staža ima 

pravo na uvećanje od 12,5% na minuli rad i ima ocjenu o radu sa uvećanjem 10%, po ovom prijedlogu 

koji smo mi prihvatili, 803 KM x uvećanje  od 22,5% (minuli rad i ocjena o radu) iznos najniže plate je 983 

KM. A ako se utvrdi minimalna plata 917KM onda nema ovih dodataka, nego svaki radnik dobija 917 

KM, bez obzira na godine staža i ocjenu. Moram napomenuti  da namjera Vlade nije bila umanjiti 

najnižu platu  nego  nisu bili do kraja upoznati sa našim načinom obračuna  najniže plaće. 

Tačka 3. , u skladu sa Kolektivnim ugovorom, topli obrok iznosi 1% od prosječne plate FBiH, tj. koriguje 

se i obračunava svaki mjesec. 

Tačka 4. regres u skladu sa Kolektivnim ugovorom. 

Tačka 5. Definiše isplatu 300 KM pomoći jer radnici neće primiti imati povećanje plaća do 01.01.2024. 

(prva tri mjeseca 2024.). Isplata se očekuje početkom aprila 2024. 

Tačka 6. Vlada se obavezuje, u slučaju da drugim radnicima koji plaću primaju iz Budžeta TK bude 

povećanje plaće obračunato od 01.01.2024. godine, da i zaposlenim u osnovnom obrazovanju isplate 

razliku plaće za taj period. 

Tačka 7. govori o opredeljenju Vlade da u drugom dijelu godine, u skladu sa mogućnostima, isplati još 

jedan vid jednokratne novčane pomoći radnicima ( nezvanično 200 KM) 

Tačka 8. definiše opredjeljenja Vlade da se nastavi razgovarati o našim prijedlozima koji se nalaze u 

Aneksu a za koje se u ovom momentu nisu mogla naći niti planirati novčana sredstva kao ni uraditi 

tačna finacijska procjena. (govorimo o povećanju minulog rada, iznosa za ocjenu o radu i viša stručna 

zvanja, doškolovane radnike i ostalo). 

 ANEKS KOLEKTIVNOG UGOVORA za 2024. godinu 

 

Povećanje plaća 

Povećanje plaće od 01.04.2024.    120 KM povećanja na osnovu platu za radnike sa VSS, nastavniku 

savjetniku VSS 134 KM, nastavniku savjetniku VSS sa 20 godina staža 150 KM itd. 

Ako dodamo 300 KM +200 KM „pomoći“ to je dodatnih 55 KM mjesečno za svakog radnika (što 

predstavlja 4% za radike sa VSS, a za one sa najnižom plaćom 7,4% ) od 01.04.2024. godine, tako da 

kumulativno povećanje primanja po svim osnovama od aprila do decembra 2024.godine  (procentualno 

povećanje plaće + povećanje primanja  kroz  isplatu jednokratne novčane pomoći ) iznosi od 12,5 % do 

16% zavisno od radnog mjesta. 

Član 1. Aneksa stav (8) i (9) 

 omogućava i definiše način plaćanja  prekovremenog rada za radnike koji rade u dvije ili više škola; 

 član 3. Nova tačka i pod “n“, definiše do 7 radnih dana za radnike koji imaju užeg člana porodice sa 

100% invaliditetom“ (nije do sada bilo) 

Član 4.  uvedena poboljšanja kod sistematskog pregleda radnike, još detaljniji. 

Član 6.  Dopunjeni  otežani uslovi rada za nastavnike predmetne nastave koji rade u kombinovanim 

odjeljenjima razredne nastave (dopunjeno, jer je izostavljeno/zaboravljeno, odnosno nejasno napisano  

u Aneksu iz 2021. godine) 

 stav (1) Određen tačan iznos koji pripada radniku za otežane uslove rada (izrada prilagođenih 

planova i programa kao i za nastavnike koji imaju više od 4 NPP-a) na način da utvrđeni iznos koji 

pripada radnika, npr 2%, obračunava na puni iznos plate koju bi radnik primio da ima puno radno 

vrijeme (dakle bez obzira na procenat norme koju ima, dobija  iznos kao da ima puno radno 

vrijeme ). Takođe je ovim uvedena i obaveza da se radnicima koji rade u više škola prizna pravo na 

više od 4 NPP (ako su to pravo ostvarili u skladu sa Kolektivnim ugovorom) 

Član 7. stav (5) Poboljšanja za trajno stručno zvanje i ocjenu o radu, potrebno je od  ukupno 25 godina 

radnoga staža  imati 15 godina radnog staža u obrazovanju (prethodno bilo 25). 

I počasna zvanja dobijaju uvećanja od 5%, 10% i 15% stav (4). 

stav (6) Magistri i doktori nauka stiču neposredno više stručno zvanje - stiču trajno. 

Član 8. Kao pisani dokaz za naknadu za prevoz može da se koristi i cjenovnik sa interneta, a ne samo 

potvrde iz prevozničkih agencija. Takođe ako nije moguće da radnik priloži dokaz, onda  dokaz 

obezbjeđuje poslodavac. 

Novi član 49.a po prvi puta uvrštena naknada za vjerske praznike kao stalna odredba Kolektivnog 

ugovora. 

Neplaćeno odsustvo, proširena odredba da „može i u drugim slučajevima“ 

Usmeni dogovor da se sredstva za osvojeno 1., 2. i 3. mjesto na takmičenjima značajno povećaju, o 

čemu će ministar donijeti posebnu Odluku. 

Omjer plaće radnika sa najnižom  plaćom  i radnika sa plaćom  VSS u osnovnom obrazovanju za period 

2017.-2024. godine: 

Najniža 
plaća 

2017. 2018. 2019. 2020. 2021. 2022. 2023. 2024. 

/////// 406,25 430 460 525 570 620 740 803  
Plata VSS 926,29 984,14 1.047,77 1.123,12 1.220,56 1.325,68 1.416,48 1539,06 
Omjer  1: 2,29 1: 2,29 1: 2,28 1:  2,14 1: 2,14 1 : 2,14  1:  1,91 1: 1,91 

         

 Rast  najniže plaće za period decembar 2017-april 2024-e godine iznosi  98%.Rast plaće ,za period 

decembar 2017-april 2024.  zaposlenika sa VSS u osnovnom obrazovanju iznosi  66,24 % .Razlika u rastu 

plaće  radnika sa najnižom plaćom   i radnika  sa VSS  je 31,76 %. 

Zaključak  je da je minimalna plaća radnika rasla za 31,76 %  više u odnosu na plaću radnika sa VSS u 

osnovom obrazovanju u periodu decembar 2017. – april 2024. godine. 

 

Dostavljeno:                                                                                                       Predsjednik 
1x – Sindikalne podružnice                                                                        Sumedin Kulović, prof. s.r. 
1x – Arhiva                                                                                   
         
 

                             


